
12 sentyabr 2024-cü il, cümə axşamıXalq qəzeti 7İQTİSADİYYAT

Səngəçal terminalı: yeni neft 
strategiyasının baş qovşağı

gtən müddətdə Euradan ��� mil\on ton neIt Yə ��� mil\ard kuEmetr qa] ixrac olunuE

Ümumilli lider Heydər Əliyevin müəllifi olduğu yeni neft strategiyasının 
təntənəsi olan Səngəçal terminalı uzun illərdir ki, ölkənin mədən sənayesinə 
sanballı xidmət göstərir. Xəzərin Azərbaycan sektorunda quraşdırılmış 
nəhəng qurğuların, ən müasir texnologiyaların imkanları və fədakar 
neftçilərin gərgin əməyi sayəsində hasil edilən karbohidrogenlər sualtı 
boru kəmərləri vasitəsilə məhz bura nəql olunur. 

Hazırda Azərbaycan özünün karbohid-
rogen ehtiyatlarını şaxələndirilmiş boru 
nəqliyyatı ilə dünya bazarına çıxarır. Xam 
neft və qaz məhz Səngəçal terminalında 
yaradılmış ən müasir qurğularda ilkin tex-
noloji emal prosesindən sonra ixrac siste-
minə vurularaq son ünvanlara çatdırılır. 
Heydər Əliyev adına Bakı–Tbilisi–Ceyhan 
əsas ixrac neft boru kəməri, Qərb ixrac 
boru kəməri (Bakı–Supsa), Şimal ixrac 
boru kəməri (Bakı–Novorossiysk), Cənubi 
Qafqaz boru kəməri (CQBK), Cənub Qaz 
Dəhlizi, eləcə də SOCAR-a məxsus qaz 
kəməri öz başlanğıcını məhz Səngəçal ter-
minalından götürür. 

Səngəçal terminalı “Əsrin müqavilə-
si” çərçivəsində inşa olunmuş ilk mühüm 
infrastruktur obyektlərindəndir. İntensiv 
tikinti-quraşdırma işləri nəticəsində termi-
nal “dıraq” yatağında hasilatın başlanması 
ilə eyni vaxtda istismara hazır vəziyyətə 
gətirilib. 1997-ci il noyabr ayının 12-də ulu 
öndər Heydər Əliyevin iştirakı ilə Sənga-
çal terminalının təntənəli açılış mərasimi 
keçirilib. Bununla da, Azərbaycan neftinin 
Bakı–Novorossiysk ixrac boru kəməri ilə 
Şimal istiqamətinə ixracına başlanılıb.

Xatırladaq ki, ilk vaxtlar yalnız “dı-
raq” neftini ixrac etmək üçün layihələn-
dirilmiş Səngəçal terminalının ərazisi və 
texniki imkanları sonralar xeyli genişlən-
dirilərək indiki səviyyəyə çatdırılıb. Belə 
ki, 2001-ci ilin sentyabr ayından etibarən 
“Əsrin müqaviləsi”nin yataqların tammiq-
yaslı işlənməsi layihəsi çərçivəsində quru-
da və dənizdə nəhəng tikinti-quraşdırma 
işlərinin aparılmasına start verilib. “Azəri” 
və “Dərin sulu Günəşli” yataqlarının istis-

mara verilməsi ilə başlanacaq böyük neft 
hasilatı terminalın da genişləndirilməsinə 
zərurət yaradıb. Bu məqsədlə 2002-ci il 
fevralın 20-də Səngəçal terminalının ge-
nişləndirilməsi proqramının icrasına baş-
lanılıb. 

Təməlqoyma mərasimində layihənin 
əməliyyatçısı BP və konsorsium iştirak-
çıları, podratçı şirkətlərin nümayəndələri, 
eləcə də media təmsilçiləri iştirak ediblər. 
Həmin gün torpağa basdırılmış “Zaman 
kapsulu”nda bu sözlər yazılıb: “İndi başla-
dığımız bu layihə Azərbaycanın Şərq–Qərb 
dəhlizində aparıcı rolunun təsdiqlənməsinə 
əsas verəcək, onun beynəlxalq nüfuzunu 
gücləndirəcəkdir... Biz ümidvarıq ki, üç 
ildən sonra Səngəçal neftin və qazın nəqli 
üzrə bir neçə nəhəng boru kəmərini birləş-
dirən, enerji daşıyıcılarının nəqli sistemi-
nin dünya miqyaslı regional mərkəzi və 
Xəzərlə dünya bazarı arasında körpü olan 
bir obyektə çevriləcək”. Gələcək nəsillərə 
ünvanlanmış ümid dolu bu fikirlər cəmi bir 
neçə ilə reallığa çevrilib. Dəniz sahilinin 
qumsal, bomboz çölündə dünyanın ən bö-
yük neft-qaz infrasturukturu yaradılıb.   

2002-ci ilin iyul ayında terminalın ge-
nişləndirilməsi layihəsinin bir hissəsi olan 
ilkin mülki tikinti işləri tamamlanıb. 2007-
ci ilədək olan dövrü əhatə edən sonrakı 
mərhələdə isə burada möhtəşəm tikinti-qu-
raşdırma işləri həyata keçirilib. “Azəri” 
yatağınında və “Günəşli” yatağının dərin-
likdə yerləşən hissəsində quraşdırılacaq 4 
hasilat platformasından çıxarılacaq xam 
neftin qəbulu üçün nəhəng çənlər və Bakı–
Tbilisi–Ceyhan əsas ixrac boru kəmərinin 
baş nasos stansiyası, neft boruları, eləcə 

də “Şahdəniz” qazı üçün iri texnoloji emal 
qurğuları tikilib. Bunun da nəticəsində 
“Azəri”, “Dərin sulu Günəşli” və “Şahdə-
niz” yataqlarından hasil edilən xam neft və 
təbii qazı qəbul etmək üçün tələb olunan 
qurğuları vaxtında istifadəyə verilib. 

Ötən illərdə Səngəçal terminalı bir çox 
əlamətdar hadisələrə şahidlik edib.  Belə 
ki, 2002-ci il sentyabrın 18-də ulu ön-
dər Heydər Əliyevin, eləcə də Türkiyə və 
Gürcüstanın dövlət başçılarının iştirakı ilə 
burada üçüncü minilliyin nəhəng mühən-
dis qurğusu olan BTC-nin təməli qoyulub. 
2005-ci ilin mayın 25-də isə Azərbaycan 
Prezidenti İlham Əliyevin, həmçinin Gür-
cüstan və Türkiyənin dövlət başçılarının 
iştirakı ilə terminaldan xam neftin BTC-
yə vurulmasına başlanılıb. Xəzərin Azər-
baycan sahilindən başlayaraq Avropanın 
dərinliklərinədək uzanan 3500 kilometrlik 
Cənub Qaz Dəhlizinin də təməli 2014-cü il 
sentyabrın 20-də məhz Səngəçal termina-
lında qoyulub. 2018-ci il mayın 29-da isə 
terminal bu nəhəng layihənin rəsmi açılış 
mərasiminə evsahibliyi edib. Hər iki təd-
birdə Azərbaycan Prezidenti İlham Əliyev 
və Avropanın energetika sahəsinə rəhbərlik 
edən şəxslər iştirak ediblər.

Müasir sənaye şəhərciyini xatırladan 
Səngəçal terminalında xam neftin qəbulu 
üçün nəhəng çənlər, baş nasos stansiyası, 
separatorlar, emal qurğuları və idarəetmə 
məntəqəsi fəaliyyət göstərir. Eyni zaman-
da, bura fiber-optik rabitə kabelləri, sahil-
dən 187 kilometr məsafədə yerləşən dəniz 
yataqlarından neft və qaz kəmərləri çəkilib. 
Ümumilikdə dənizdəki qurğulardan termi-
nala səkkiz müxtəlif boru kəməri daxil olur 
və buradan da eyni sayda xətt çıxır. Onlar 
müxtəlif marşrutlara istiqamətlənməklə 
Azərbaycanın yüksək keyfiyyətli xam nef-
tini və qazını dünya bazarlarına nəql edir. 
Bundan əlavə, terminal Qazaxıstan, Türk-
mənistan və Rusiyadan daxil olan üçüncü 
tərəfə aid nefti də qəbul edir.

Hazırda terminalın texniki emal sis-
temlərinin gündəlik gücü 1,2 milyon barel 
neft və kondensat, eləcə də “Şahdəniz” 
qazı üçün, təqribən, 81 milyon kubmetr 
“mavi yanacaq” təşkil edir. Bundan əlavə, 
“Azəri–dıraq–Günəşli” yataqlar blokun-
dan neftlə bərabər çıxarılan səmt qazı da 
terminalda qəbul olunaraq Azərbaycanın 
qazpaylama sisteminə təhvil verilir. Bü-
tövlükdə isə, Səngəçal terminalının ümumi 
qaz emalı və ixrac gücü (AdG səmt qazı 
da daxil olmaqla) gündəlik, təqribən, 100 
milyon kubmetrdir. Ötən müddətdə Sən-
gəçal terminalından şaxələndirilmiş ixrac 
marşrutları vasitəsilə dünya bazarına 700 
milyon ton neft və 450 milyard kubmetr 
qaz ixrac olunub.

Kənd təsərrüfatı heyvanları və bitkilərinin, xüsusilə tərəvəz və meyvə 
bağlarının sığortası, bu sahədəki yeniliklər və fermerləri maraqlandıran 
məsələlər Aqrar Sığota Fondu və Salyan Rayon İcra Hakimiyyətinin 
təşkilatçılığı ilə keçirilən “Dayanıqlı fermer təsərrüfatı üçün aqrar 
sığorta” tədbirində ətraflı müzakirə edilib. Bu barədə Aqrar Sığota Fondu 
məlumat yayıb. 

Tədbiri giriş sözü ilə açan Salyan Ra-
yon İcra Hakimiyyətinin başçısı Sevindik 
Hətəmov kənd təsərrüfatı üçün böyük 
imkanların olduğu rayonda əkinçiliyin və 
heyvandarlığın inkişaf etdiyini bildirib. 
Qeyd olunub ki, Salyan rayonunda 41 min 
hektardan artıq əkin sahəsinin 14 min hek-
tarı taxıl, 10 min hektarı pambıq, təqribən, 

14 min hektarı isə yonca əkinlərinin payı-
na düşür. Bununla yanaşı, Salyanda geniş 
meyvə bağları, tərəvəz, bostan bitkiləri, 
çəltik və şəkər çuğunduru da becərilir. 
Hazırda buradakı üzüm bağlarının sahəsi 
1200 hektara yaxındır.

Salyan rayonu üzrə əkin sahələrinin 
yalnız 5 min hektarının sığotalandığını 
diqqətə çatdıran icra hakimiyyətinin baş-
çısı bunun qənaətbəxş olmadığını vurğu-
layıb. Buna görə də o, fermerləri dövlət 
tərəfindən yaradılan belə bir əlverişli im-
kandan istifadə etməyə və təsərrüfatlarını 
sığortalamağa çağırıb.

Tədbirdə çıxış edən Aqrar Sığorta 
Fondu idarə heyətinin sədri Fuad Sadıqov 
ölkəmizdə dövlət tərəfindən yaradılan aq-
rar sığorta mexanizmi, onun iş prinsipi, 
fermerlər üçün əhəmiyyəti barədə məlu-
mat verib. Fond sədrinin sözlərinə görə, 
aqrar sığorta haqqına 50 faizlik dövlət 
dəstəyi sayəsində fermerlər cüzi məbləğ 
ödəməklə əkin sahələrini sığorta edə bilər-
lər. Diqqətə çatdırılıb ki, aqrar sığorta əkin 
sahələrini təbiət hadisələri, dolu, qasırğa, 
fırtına, leysan yağışları, sel-subasma, yan-
ğın, vəşhi heyvanların hücumu, 3-cü şəxs-
lərin hərəkətərindən sığorta edir.

Ölkəmizdə aqrar sığortadan faydala-
nan fermerlərin sayının getdikcə artdığını 
bildirən fond rəhbəri buna misal olaraq de-
yib ki, 2022-ci ildə müxtəlif hadisələrdən 
zərər çəkən fermerlərə 2,4 milyon manat 
sığorta ödənişi edildiyi halda, ötən il bu 
rəqəm 4,4 milyon manata, cari ilin 7 ayın-
da isə 3,3 milyon manata yüksəlib. Onun 
sözlərinə görə, ilin sonunda bu məbləğin 
daha yüksək olacağı gözlənilir.

Bildirilib ki, Şirvan–Salyan iqtisadi 

rayonunda indiyədək əkin sahələrinə dəy-
miş zərərlə bağlı, ümumilikdə, 686 min 
manat, heyvandarlıq sığortası üzrə isə 96 
min manat sığorta ödənişi edilib. Payızlıq 
taxıl mövsümünün yaxınlaşdığını xatırla-
dan fond sədri fermerləri əkin sahələrini 
çoxsaylı risklərdən qorumağa və sığorta 
olunmağa çağırıb.

Tədbirdə sığorta haqları və sığorta ödə-
nişləriin hesablanması, ayrı-ayrı məhsullar 
üzrə sığorta haqları, ödəniş prosesi barədə 
də məlumat verilib. Qeyd olunub ki, Sal-
yanda 1000 manatlıq buğda və pambığın 
sığortalanması fermerə cəmi 7 manata, 
eyni məbləğdə arpa məhsulunun sığortası 
9 manata, narın sığortası 8 manata, xur-
manın sığortası isə 11 manata başa gəlir. 
Salyanda geniş yayılmış bostan bitkilərinə 
gəlincə isə, 1000 manatlıq pomidorun sı-
ğortalanmasını 10 manata, eyni məbləğdə 
qarpızın sığorotalanmasını isə cəmi 11 
manata təmin etmək mümkündür.  Bunun-
la yanaşı, əlavə vəsait ödəməklə məhsulu 
donvurmadan və dolu yağması nəticəsində 
görünüşünün korlanmasına görə ucuzlaş-
masından da sığortalamaq olar. 

Ümumilikdə isə bu və digər məlu-
matlar fermerlərin böyük marağına səbəb 
olub. Təsərrüfat sahiblərinin sığortanın 
əhatə etdiyi risklər, sığorta ödənişi prose-
si, sığorta müqaviləsinin bağlanması və 
qüvvəyə minməsi, heyvandarlıq sığortası 
və sair hallarla bağlı çoxsaylı sualları da 
mütəxəssislər tərəfindən ətraflı cavablan-
dırılıb. Eyni zamanda, femerlərə bildirilib 
ki, onlar sığorta müqaviləsinin olmasını və 
qüvvəyə minməsini Aqrar Sığorta Fondu-
nun rəsmi internet səhifəsindəki “Şəhadət-
naməni yoxla” bölməsindən dəqiqləşdirə, 
sığorta haqlarını isə qurumun saytındakı 
“Sığorta kalkulyatoru” vasitəsilə hesbala-
ya bilərlər.

Tədbirdən sonra Salyan rayonunun bir 
sıra təsərrüfatlarına baş çəkən Aqrar Sığor-
ta Fondunun sədri F. Sadıqov femerlərlə 
görüşüb, onların suallarını cavablandırıb. 

Nəzarət-kassa aparatları yeniləşdirilir
Dövlət Vergi Xidməti ölkədə yeni nəsil nəzarət-kassa aparatlarına 

keçilməsini davam etdirir. Xidmətdən aldığımız məlumata görə, 
indiyədək respublika ərazisində 100 min 637 ədəd müasir NKA 
quraşdırılıb. 

Bu cür NKA-dan istifadə hesablaşma-
ların daha şə൵af aparılmasına, malların 
qanunsuz dövriyyəsinin qarşısının alınma-
sına və dövriyyəyə nəzarətin təmin edil-
məsinə imkan yaradıb. Cari ilin 8 ayında 
yeni nəsil NKA-lar vasitəsilə qeydə alınan 
dövriyyə 15,6 milyard manatdan artıq olub 
ki, bu da 2023-cü ilin müvafiq dövrü ilə 
müqayisədə 1,4 milyard manatdan, yaxud 
10,2 faizdən çoxdur.

Azad yaylaqlarımızda 190 min arı ailəsi var
Bu il Azərbaycanın işğaldan azad edilmiş ərazilərində yerləşən 

yaylaqlara 190 min arı ailəsi aparılıb. Bunun da 130 mini Kəlbəcərə 
köçürülüb. 

Kənd Təsərrüfatı Nazirliyinin ictima-
iyyətlə əlaqələr və informasiya təminatı 
şöbəsinin müdiri Vüqar Hüseynov deyib 
ki, mövsüm ərzində bölgələrə, o cümlədən 
işğaldan azad edilmiş Xocavənd, Hadrud, 
Zəngilan, Kəlbəcər, Qubadlı və digər yay-
laq ərazilərinə 4217 arıçılıq təsərrüfatı kö-
çürülüb. Həmin təsərrüfatların məhsulları 
sentyabrın 9-dan Bakıda Kənd Təsərrüfatı 
Nazirliyi və “Azərbaycan Arıçılar Assosia-
siyası” İctimai Birliyinin birgə təşkilatçılı-
ğı ilə keçirilən 24-cü respublika sərgi-satış 
yarmarkasında təqdim edilir.

Qarabağda sahibkarlığın  
inkişafına üstün şərait yaradılır

Bölgədə 10 önəmli özəl layihəyə 21,6 milyon manat güzəştli kredit verilib
Son illər respublikamızda özəl sektorun inkişafı məqsədilə mühüm 

layihələr həyata keçirilir, investisiya təşviqi mexanizminin tətbiqi uğurla 
davam etdirilir, iş adamlarının xərclərinin azalması üçün onlara prioritet 
sahələr üzrə güzəştli kreditlərin ayrılması diqqətdə saxlanılır. 

Güzəştli kreditlər qeyri-neft sektorun-
da sənaye istehsalı və emalı, o cümlədən 
aqrar emal, kənd təsərrüfatı, anbar komp-
leksləri, logistika xidməti, akvakultura, 
yaşıl və innovasiya yönümlü layihələrin 
icrasına yönəldilir. Sahibkarlığın İnkişafı 
Fondu İdarə Heyətinin sədri Osman Xali-
yevin sözlərinə görə, qurum  2002-ci ildən 
indiyədək 49 min 500 layihəyə, ümumilik-
də, 3,2 milyard manat məbləğində güzəşt-
li kredit verib, 2022-ci ildən isə Qarabağ 
və Şərqi Zəngəzur iqtisadi rayonlarında 
investisiya layihələri həyata keçirən sahi-
bkarlara 10 layihə üzrə 21,6 milyon manat 
güzəştli kredit ayırıb. 

Azad edilmiş ərazilərdə fəaliyyət 
göstərən sahibkarların bank və bank ol-
mayan kredit təşkilatlarından əldə etdik-
ləri vəsaitin 90 faizədək hissəsinə döv-
lət zəmanətinin verilməsi qərara alınıb. 
Bu kreditlər üçün 15  faiz dərəcəsi həddi 
müəyyənləşdirilib. Bunun da 10 faizinin 
fondda  subsidiyalaşdırılması nəzərdə tutu-
lub. Eyni zamanda, ayrılan kreditə  36 aya 
qədər güzəşt müddəti tətbiq edilib.

Fond Qarabağ və Şərqi Zəngəzur iqti-
sadi rayonlarında  icra ediləcək layihələr 
üçün kommersiya bankından alınan kre-
ditə dövlət zəmanətini də reallaşdırır. Bu 
cür layihələr üzrə 3 il ərzində faiz subsi-
diyalarının ödənilməsini  gerçəkləşdirir. 
Məsələn, belə layihələr sırasında minatə-
mizləmə qurğularının istehsalı və işğaldan 
azad edilmiş ərazilərdə istifadəsi nəzərdə 
tutulur. Bu həm ətraf mühit, həm də sosi-

al məsuliyyət  baxımından mühüm önəm 
daşıyır.

Sahibkarlığın İnkişafı Fondu artıq cari 
il fevralın 1-dən bu mexanizm əsasında 
fəaliyyət göstərir və  proses elektron plat-
forma vasitəsilə həyata keçirilir. Yəni həm 
sahibkar, həm bank, həm də fond  bütün 
müraciətlərin baxılması və cavablandırıl-
ması, zəmanətin təmin edilməsi, hesabatlı-
lığın təşkil olunması kimi məsələlər elekt-
ron platforma ilə gerçəkləşdirilir.  

Qurum fəaliyyətində ətraf mühit, sosi-
al və korporativ meyarlara diqqət yetirən 
müəssisələrlə əməkdaşlığı dərinləşdir-

məyi hədəfləyir. Eyni zamanda, prioritet 
istiqamətlər sırasında “yaşıl layihə”lərin 
maliyyələşdirilməsini də diqqətdə saxlayır. 
Bu isə fondun fəaliyyətində həm dəstək 
mexanizmlərinin şaxələndirilməsindən, 

həm də ümumi iqtisadiyyatda baş verən 
trendlərlə uzlaşmanın gerçəkləşdirilməsin-
dən xəbər verir. Məsələn, son 2 ildə ətraf 
mühitinin mühafizəsi, emissiya tullantıla-
rının atmosferə buraxılmasının azaldılma-
sı, “yaşıl” texnologiyalara dair layihələrə 
daha çox diqqət yetirilməsi məhz belə bir  
yanaşmanın əyani nümunəsidir. 

Xatırladaq ki, fond indiyədək istehsal 
müəssisələrində günəş panellərinin quraş-
dırılması, elektrik doldurma stansiyaları-
nın yaradılması kimi  5 “yaşıl” layihəyə 
3,6 milyon manat dəyərində güzəştli kredit 
verib.  

